
	1. ՀՀ առողջապահության նախարարություն
	09.07.2025թ.

	
	N /ԱԱ/02.2/22064-2025

	1. «Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» Կառավարության որոշման նախագիծ (այսուհետ` Նախագիծ). 
1) Նախագծի հավելվածի 8-րդ կետի 2-րդ ենթակետում «վարքային խանգարում» բառերը փոխարինել  «հոգեկան և վարքային խանգարումներ» բառերով,








2) Նախագծի հավելվածի  22-րդ կետի 3-րդ ենթակետից հանել «մտավոր» բառը,
3) Նախագծի հավելվածի 45-րդ կետի 1-ին ենթակետում «հոգեբուժական օգնություն և խորհրդատվություն» բառերը փոխարինել «հոգեբուժական օգնություն և սպասարկում» բառերով,
4) Նախագծի հավելվածի 53-րդ կետում «առաջին օգնության և սպասարկման տրամադրումը» բառերը  փոխարինել «առաջին բժշկական օգնության և սպասարկման տրամադրումը» բառերով, իսկ 80-րդ կետերում «առաջին բուօգնության» բառերը փոխարինել «առաջին բժշկական օգնության բառերով, 
5) [bookmark: _Hlk203204748]Նախագծի հավելվածի 63-րդ կետում «համապատասխան բժշկական հաստատություն» բառերը փոխարինել «արտահիվանդանոցային հոգեբուժական օգնություն և սպասարկում իրականացնող կազմակերպություն» բառերով, 80. Փոքր տունն իրականացնում է առաջին բուժօգնության և սպասարկման կազմակերպումն իր գտնվելու վայրի համապատասխան բժշկական հաստատության կողմից։ 
6) [bookmark: _Hlk203204877]Նախագծի հավելվածի 67-րդ և 89-րդ կետերում «երեք հոգեբույժի եզրակացության» բառերը փոխարինել «հոգեբուժական հանձնաժողովի եզրակացության» բառերով` հիմք ընդունելով «Հոգեբուժական օգնության և սպասարկման մասին» օրենքի հոդված 3-ի 1-ին մասի 17-րդ կետը,
7) [bookmark: _Hlk203204954][bookmark: _Hlk203204994][bookmark: _Hlk202440728]Նախագծի հավելվածի 68-րդ կետում «հոգեբուժական դիսպանսերի» բառերը փոխարինել «արտահիվանդանոցային հոգեբուժական օգնություն և սպասարկում իրականացնող կազմակերպության» բառերով, իսկ «հիվանդանոցային հոգեբուժական հաստատություն» բառերը` «հիվանդանոցային հոգեբուժական օգնություն և սպասարկում իրականացնող կազմակերպություն» բառերով: 
Առաջարկվում է նաև Նախագծում կիրառել «ավագ բուժաշխատող» հասկացությունը, իսկ «հոգեբուժական հաստատություն» բառերը փոխարինել «հոգեբուժական  կազմակերպություն»  բառերով:
	




1. Ընդունվել է ի գիտություն։ Նախագծում կիրառվել է «Սոցիալական աջակցության մասին» օրենքի տերմինաբանությունը: «Սոցիալական աջակցության մասին» օրենքը, սակայն, ենթակա է լրամշակման, ինչի արդյունքում նախագծի 8-րդ կետը ևս կվերախմբագրվի։
2. Ընդունվել է:
3. Ընդունվել է:

4. Ընդունվել է:



5. Ընդունվել է: 63-րդ կետում փոփոխությունը կատարվել է, իսկ նշված 80-րդ կետի հիշատակումը, միգուցե տեխնիկական վրիպակ է:
6. Ընդունվել է:


7. Ընդունվել է:




Ընդունվել է մասնակի: Ավագ բուժաշխատողն արդեն կիրառվում է, իսկ հաստատությունը փոխարինվել է կազմակերպությամբ:

	8. «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն։

	2. ՀՀ ներքին գործերի նախարարություն
	04.07.2025 թ․

	
	N /43/6/174525-25

	«Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» որոշման նախագծի (այսուհետ՝ Նախագիծ) կապակցությամբ առաջարկվում է՝
    1․ Նախագծով հաստատված հավելվածի (այսուհետ՝ Հավելված) 3-րդ կետով և 15-րդ կետի 2-րդ ենթակետով սահմանվում են պետական սոցիալական աջակցության ծրագրերի շահառու հանդիսացող անձանց ցանկը և վերջիններիս կարգավիճակը հավաստող փաստաթղթերի ցանկը։ Միաժամանակ, Հավելվածի 17-րդ կետի 1-ին ենթակետում նշվում է․ «1) ներկայացուցչի նույնականացման համար անհրաժեշտ փաստաթղթերը՝ սույն հավելվածի 15-րդ կետի 1-ին կամ 2-րդ ենթակետերին համապատասխան (իսկ կացության քարտ չունեցող, սակայն Հայաստանի Հանրապետությունում օրինական հիմքերով գտնվող օտարերկրյա քաղաքացու դեպքում՝ Հայաստանի Հանրապետությունում օրինական գտնվելը հավաստող վավերական փաստաթուղթը).»։
    ՀՀ կառավարության 2021 թվականի դեկտեմբերի 16-ի N 2087-Ն որոշման համաձայն՝ ԵԱՏՄ անդամ պետության քաղաքացիները աշխատանքային պայմանագրի հիմքով ՀՀ-ում կարող են ձեռք բերել բնակության օրինականությունը հավաստող տեղեկանք, որը նշված քաղաքացիների դեպքում օրինական բնակվելու հիմք է հանդիսանում, ինչպես նաև՝ Նախագծի 15-րդ հոդվածի 2-րդ մասով սահմանված փաստաթղթերի ցանկի հիման վրա շահառու են հանդիսանում նաև Հայաստանի Հանրապետության կառավարության 2023 թվականի հոկտեմբերի 26-ի N 1864-Ն որոշմամբ ժամանակավոր պաշտպանության (փախստականի) կարգավիճակ ստացած անձինք։
    Նշվածի համատեքստում, առաջարկում ենք Հավելվածի 3-րդ կետով սահմանված շահառուների ցանկը համապատասխանեցնել Հավելվածի 15-րդ կետի 2-րդ ենթակետին, որով սահմանված է խնամք հայցող անձանցից պահանջվող՝ անձը հաստատող փաստաթղթերի ցանկը։ Մասնավորապես, առաջարկվում է Հավելվածի 3-րդ կետով, որպես շահառու, նախատեսել նաև միջազգային պայմանագրի հիմքով օրինական հիմքերով ՀՀ-ում բնակվող, ինչպես նաև՝ ՀՀ կառավարության 2023 թվականի հոկտեմբերի 26-ի N 1864-Ն որոշմամբ ժամանակավոր պաշտպանության (փախստականի) կարգավիճակ ստացած անձանց, իսկ Հավելվածի 15-րդ կետի 2-րդ ենթակետում ավելացնել «Բնակության օրինականությունը հավաստող տեղեկանք» բառերը։
	




1. Չի ընդունվել:
«Սոցիալական աջակցության մասին» օրենքը հստակ կարգավորում է, թե ում է տրամադրվում սոցիալական աջակցությունը, և Կառավարության որոշմամբ այլ կարգավորում նախատեսել չենք կարող:

	2․ Հավելվածի 17-րդ կետի 1-ին ենթակետով սահմանված է․ «(․․․․) սակայն Հայաստանի Հանրապետությունում օրինական հիմքերով գտնվող օտարերկրյա քաղաքացու դեպքում՝ Հայաստանի Հանրապետությունում օրինական գտնվելը հավաստող վավերական փաստաթուղթը).» 
    «Օտարերկրացիների մասին» օրենքի համատեքստում, Հայաստանի Հանրապետությունում օրինական գտնվող են հանդիսանում արտոնագրով կամ մուտքի վիզայով Հայաստանի Հանրապետություն մուտք գործած օտարերկրացիները։ Արտոնագիրը կամ մուտքի վիզան Հայաստանի Հանրապետության կառավարության լիազորված պետական կառավարման մարմնի թույլտվություն է, որն օտարերկրացուն իրավունք է տալիս` մուտք գործելու Հայաստանի Հանրապետություն, տարանցիկ երթևեկելու Հայաստանի Հանրապետության տարածքով, գտնվելու Հայաստանի Հանրապետությունում և դուրս գալու Հայաստանի Հանրապետությունից` դրանում նշված նպատակներով, պայմաններով և ժամկետներում։ Այն պետությունների քաղաքացիները, որոնց համար սահմանված է Հայաստանի Հանրապետություն ժամանելու առանց մուտքի վիզայի ռեժիմ, Հայաստանի Հանրապետության տարածքում կարող են մնալ առավելագույնը 180 օր ժամկետով՝ մեկ տարվա ընթացքում, եթե Հայաստանի Հանրապետության միջազգային պայմանագրերով այլ ժամկետ սահմանված չէ։
    Վերոգրյալի համատեքստում, առաջարկում ենք Հավելվածի 17-րդ կետի 1-ին ենթակետում «գտնվել» բառը փոխարինել «բնակվել» բառով։
	2. Ընդունվել է:

	    3․ Հավելվածի 47-րդ և 76-րդ կետերով սահմանված են խնամքի կենտրոն ընդունվելու դեպքում շահառուի բնակության վայրում հաշվառման ընթացակարգերը։
    ՀՀ կառավարության 2005 թվականի հուլիսի 14-ի N 1231-Ն որոշմամբ սահմանված կարգավորումների համաձայն՝ բնակչության պետական ռեգիստրում անձի մշտական բնակության վայրի (կացարանի) հասցեն փոխվում է քաղաքացու կողմից բնակության վայրի տեղական ռեգիստրին նոր բնակության վայրում հաշվառվելու վերաբերյալ դիմում ներկայացնելու դեպքում: Դիմումը ռեգիստր ներկայացնում է քաղաքացին կամ նրա կողմից լիազորված անձը: Հաշվառումն իրականացվում է ըստ մշտական բնակության վայրի, եթե առկա է բնակելի տարածության սեփականատիրոջ դիմումը, և ներկայացվում է նաև սեփականության վկայականը կամ հաշվառումն իրականացվում է ժամանակավոր կամ ըստ փաստացի բնակության վայրի, որի դեպքում դիմումում նշված հասցեում բնակվելու փաստը ստուգվում է ՀՀ ՆԳՆ ոստիկանության կողմից՝ դիմումն ստանալուց հետո ոչ ուշ, քան 5 աշխատանքային օրվա ընթացքում։  
[bookmark: _Hlk203205901]    Վերոգրյալից ելնելով՝ առաջարկում ենք Հավելվածի 47-րդ և 76-րդ կետերով սահմանված խնամքի կենտրոն ընդունվելու դեպքում շահառուի բնակության վայրում հաշվառման դրույթները վերանայել և համապատասխանեցնել ՀՀ կառավարության 2005 թվականի հուլիսի 14-ի N 1231-Ն որոշմամբ սահմանված կարգավորումներին։
	3. Ընդունվել է, հղում է տրվել ՀՀ կառավարության 2005 թվականի հուլիսի 14-ի N 1231-Ն որոշմանը:

	3. ՀՀ տարածքային կառավարման և ենթակառուցվածքների նախարարություն
	08.07.2025 թ․

	
	N /ԴԽ/15․2/23030-2025

		«Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» և «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» Հայաստանի Հանրապետության կառավարության որոշումների նախագծերը քննարկվել են ՀՀ մարզպետների աշխատակազմերի հետ։
Քննարկման արդյունքներով առաջարկում ենք «Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» Հայաստանի Հանրապետության կառավարության որոշման նախագծի նախաբանից հանել «և ղեկավարվելով «Նորմատիվ իրավական ակտերի մասին» օրենքի 37-րդ հոդվածով» բառերը, քանի որ վերոգրյալ նախագծի ինչպես վերնագրում, այնպես էլ ամբողջ տեքստում նախատեսված չէ դրույթ որևէ իրավական ակտ ուժը կորցրած ճանաչելու մասին։
	Ընդունվել է: 


	4. ՀՀ էկոնոմիկայի նախարարություն
	03.07.2025 թ․

	
	N /01/14657-2025

	Ի պատասխան Ձեր 2025 թվականի հունիսի 24-ի թիվ № ՆՄ//17227-2025 գրության՝ քննության առնելով «Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» և «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» ՀՀ կառավարության որոշման նախագծերը, հայտնում ենք, որ Էկոնոմիկայի նախարարությունը իր իրավասության շրջանակում առաջարկություններ և առարկություններ չունի։
	Ընդունվել է ի գիտություն:

	5. ՀՀ պետական եկամուտների կոմիտե
	01.07.2025 թ․

	
	N /03/3-3/41635-2025

	ՀՀ պետական եկամուտների կոմիտեն քննարկել է «Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» ՀՀ կառավարության որոշման նախագիծը և «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» ՀՀ կառավարության որոշման նախագիծը, որոնց վերաբերյալ հայտնում ենք, որ առաջարկություններ չկան։
	Ընդունվել է ի գիտություն:


	6. ՀՀ կադաստրի կոմիտե
	30.06.2025 թ․

	
	N ՍԹ/12600-2025


	Ի պատասխան Ձեր` 2025 թվականի հունիսի 23-ի N ՆՄ//17227-2025 գրության՝ հայտնում ենք, որ «Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» և «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» ՀՀ կառավարության որոշումների նախագծերի վերաբերյալ առաջարկություններ չունենք:
	Ընդունվել է ի գիտություն:


	7. ՀՀ կրթության, գիտության, մշակույթի և սպորտի նախարարություն
	30.06.2025 թ․

	
	N /01/18.2/20357-2025


	Կրթության, գիտության, մշակույթի և սպորտի նախարարությունը առաջարկում է «Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» Հայաստանի Հանրապետության կառավարության որոշման նախագծի նախաբանից հանել «և ղեկավարվելով «Նորմատիվ իրավական ակտերի մասին» օրենքի 37-րդ հոդվածով» բառերը, իսկ «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի նախաբանում լրացնել «Նորմատիվ իրավական ակտերի մասին» օրենքի 37-րդ հոդվածը:













	Ընդունվել է մասնակի:
«Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» Հայաստանի Հանրապետության կառավարության որոշման նախագծի նախաբանից «և ղեկավարվելով «Նորմատիվ իրավական ակտերի մասին» օրենքի 37-րդ հոդվածով» բառերը, հանվել են, սակայն «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի նախաբանում լրացում չի կատարվել, քանի որ այդ նախագծով ոչ թե Իրավական ակտն է ուժը կորցրած ճանաչվում, այլ նրա առանձին կետեր և հավելվածներ, որը նույնպես փոփոխություն է համարվում:


	8. Երևանի քաղաքապետարան 
	16.07.2025 թ․

	
	N /ԴԽ/15․2/24247-2025


	Ձեր 24.06.2025 թվականի N ԴԽ/15.3/21386-2025 գրությամբ ներկայացված «Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» և «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» ՀՀ կառավարության որոշման նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:


	9. ՀՀ քաղաքաշինության կոմիտե
	02.07.2025 թ․

	
	N /01/18/10506-2025


	«Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» և  «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» ՀՀ կառավարության որոշման նախագծերի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:  
	Ընդունվել է ի գիտություն:


	10. ՀՀ ֆինանսների նախարարություն
	05.08.2025 թ․

	
	N /01/34-2/15737-2025

	Ձեր 23.06.2025թ. N ՆՄ//17227-2025 գրությամբ ներկայացված՝ «Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» (այսուհետ՝ Նախագիծ 1) և «Հայաստանի Հանրապետության կառավարության 2022 թվականի նոյեմբերի 10-ի N 1744-Ն, 2005 թվականի օգոստոսի 11-ի N 1384-Ն, 2005 թվականի օգոստոսի 11-ի N 1599-Ն, 2007 թվականի փետրվարի 1-ի N 201-Ն, 2012 թվականի դեկտեմբերի 27-ի N 1691-Ն, 2010 թվականի դեկտեմբերի 2-ի N 1698-Ն և 2003 թվականի մարտի 27-ի N 347-Ն որոշումներում փոփոխություններ կատարելու մասին» (այսուհետ՝ Նախագիծ 2) ՀՀ կառավարության որոշումների նախագծերի վերաբերյալ հայտնում ենք հետևյալը.
Նախագիծ 1-ով նախատեսվում է նոր խմբագրությամբ շարադրել և համակարգված ձևով ներկայացնել տարեց կամ հաշմանդամություն ունեցող անձանց խնամքի տրամադրման հետ կապված իրավահարաբերությունները մեկ միասնական ակտով, ինչպես նաև տարանջատել ՀՀ կառավարության որոշմամբ ու ՀՀ աշխատանքի և սոցիալական հարցերի նախարարի հրամանով կարգավորման ենթակա ոլորտներն ու առարկաները՝ հետագա համապատասխան հրամաններ ընդունելու պայմանով և ապահովվելով «Սոցիալական աջակցության մասին» օրենքի պահանջները:
Նախագիծ 1-ի և կից ներկայացված փաստաթղթերի առնչությամբ առկա են մի շարք դիտարկումներ/հարցադրումներ, որոնք ներկայացվում են ստորև.
· ընդլայնվում է հաշմանդամություն ունեցող անձանց հանդիսացող շահառուների շրջանակը՝ ներառելով նաև հաշմանդամություն ունեցող երեխաներին, որոնք խնամվում են տնային պայմաններում կամ ցերեկային կենտրոններում, մինչդեռ նրանց խնամքը կարգավորվում է ՀՀ կառավարության 25.09.2015թ.-ի «Երեխաների խնամքի տրամադրման կարգը և պայմանները սահմանելու և ՀՀ կառավարության մի շարք որոշումներ ուժը կորցրած ճանաչելու մասին» N 1112-Ն որոշմամբ և այս որոշումը շարունակում է գործել: Կարծում ենք, որ այս պարագայում համապատասխան անդրադարձ պետք է կատարվի նաև նշված որոշմանը:





	

















Ընդունվել է ի գիտություն, ՀՀ կառավարության 25.09.2015թ.-ի «Երեխաների խնամքի տրամադրման կարգը և պայմանները սահմանելու և ՀՀ կառավարության մի շարք որոշումներ ուժը կորցրած ճանաչելու մասին» N 1112-Ն որոշումը նույնպես ներկայացվել է նոր խմբագրությամբ, օրենքով սահմանված կարգով շրջանառվել է, ներառյալ՝ Ֆինանսների նախարարություն, և ներկայումս պատրաստ է ՀՀ վարչապետի աշխատակազմ ուղարկելուն: Հետևաբար, հաշմանդամություն ունեցող երեխաների տնային խնամքի կազմակերպումն իրականացվելու է բացառապես նախագծով ներկայացված որոշմամբ: Այս կարգն իրականացվում է նաև ներկայումս՝ գործող որոշումներին համապատասխան:

	· Համայնքային փոքր տների թողունակությունը սահմանվում է մինչև 8 անձի համար, մինչդեռ գործող ՀՀ կառավարության 10.11.2022թ.-ի N1744-Ն որոշմամբ, որով սահմանվել են տարեց կամ հաշմանդամություն ունեցող անձանց մատուցվող խնամքի կարգը, պայմանները և չափորոշիչները, նախատեսում է 8-16 անձ։ Հարկ է նշել, որ Նախագծի հիմնավորումներում ներկայացված չէ մինչև 8 անձի համար չափաքանակների սահմանման հիմնավորված դրդապատճառներն ու հիմքերը, սակայն ակնհայտ է, որ ավելի փոքր տներ բացելու առաջարկը կհանգեցնի շահագործման, կոմունալ և անձնակազմի ծախսերի ավելացմանը։ Ավելին, Նախագիծ 1-ով սահմանվում են բնակչության սոցիալական պաշտպանության շուրջօրյա խնամքի կենտրոններում խնամվող անձանց չափաքանակներ, մինչև 8 անձի համար՝ փոքր տներում, ու 50 և ավելի անձանց համար՝ խոշոր կենտրոններում, որի հետևանքով 8-ից մինչև 50 հոգու համար խնամքի կենտրոնների կարգավորումը բաց է մնում: Արդյունքում՝ 8-ից մինչև 49 շահառու սպասարկելու համար 3 համայնքային փոքր տներում տեղակայելու (3 տնակղ x 16 անձ = 48 անձ) հնարավորության փոխարեն անհրաժեշտ կլինի ավելացնել ևս 3-4 փոքր տներ, որոնց առկայությունը հանգեցնելու է լրացուցիչ ծախսերի ավելացման:
	Ընդունվել է: Վերակագնվել է գործող ՀՀ կառավարության 10.11.2022թ.-ի N 1744-Ն որոշմամբ նախատեսված 8-16 անձանց խնամքի համար նախատեսված լինելու հանգամանքը: 








	· Նախագիծը հստակորեն ներառում է սննդի տրամադրումը, որպես նյութական ապահովման մաս, «սնունդ՝ օրական առնվազն երեք անգամ, ընդ որում հատուկ սննդակարգի կարիք ունեցող անձանց համար բժշկի ցուցումով նշանակվում է դիետիկ սնունդ»։ Չնայած գործող որոշումն ունի սննդի չափորոշիչներ, սակայն, դիետիկ սննդի պահանջարկի գծով առաջարկվող հստակեցումը կարող է հանգեցնել սննդակարգի բազմազանության կամ որակի փոփոխության, ըստ այդմ էլ՝ լրացուցիչ ծախսերի ավելացման։




	Ընդունվել է ի գիտություն: Ներկայացվող նախագիծը չի վերաբերում չափորոշիչներին, այլ սահմանում է խնամքի տրամադրման կարգն ու պայմանները: Բարձրաձայնված հարցը վերաբերելի կլինի ՀՀ ԱՍՀ նախարարի համապատասխան հրամանների նախագծերի առնչությամբ

	· Միասնական սոցիալական ծառայությանը (ՄՍԾ) «դիտորդի կարգավիճակ» տրամադրելը (հաշվառման տեղեկատվական համակարգը չվարելու հիմնավորմամբ) ենթադրում է, որ տեղեկատվական համակարգի վարման և զարգացման պարտավորությունը կփոխանցվի այլ սուբյեկտի, ինչը նույնպես կարող է լրացուցիչ ծախսերի ավելացման հիմք հանդիսանալ (համակարգի պահպանում, թարմացում, անվտանգություն, տեխնիկական աջակցություն)։ Պարզաբանման կարիք ունի այն, թե ով է ստանձնելու այդ պարտավորությունը։
Հավելենք նաև, որ համաձայն ՀՀ «Պետական կենսաթոշակների մասին» ՀՕ-527-Ն օրենքի 39-րդ հոդվածի 3-րդ կետի՝ բնակչության սոցիալական պաշտպանության պետական կազմակերպությունում (ծերանոցում) ապրող կենսաթոշակառուին վճարվում է նշանակված կենսաթոշակի աշխատանքային մասը, իսկ այդ կազմակերպությունում ապրող` զինվորական կենսաթոշակ ստացողներին` նշանակված կենսաթոշակի 50 տոկոսը, իսկ ՀՀ կառավարության 04.05.2011թ.-ի «Պետական կենսաթոշակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման 9-րդ հավելվածի 4-րդ հոդվածով նշված են այն կազմակերպությունները, որտեղ ապրող կենսաթոշակառուներին կենսաթոշակ է նշանակվում և վճարվում:
Այդ համատեքստում առաջարկում ենք վերանայել վերը նշված իրավական ակտերով սահմանված պետական սոցիալական աջակցության ծրագրերի շրջանակներում տարեց կամ հաշմանդամություն ունեցող անձանց խնամքից օգտվողներին սոցիալական պաշտպանության ոլորտի սոցիալական ապահովության բաղադրիչի շրջանակներում վճարվող կենսաթոշակների, պարգևավճարների և պատվովճարների վճարման չափերը՝ կախված խնամքի ձևերից:


	Չի ընդունվել: Նախագծի 105-րդ կետի համաձայն՝ ՄՍԾ-ն և այլ մարմինները խնամք ստացող շահառուների հաշվառման տեղեկատվական համակարգում իրականացնում են «Սոցիալական աջակցության մասին» օրենքով իրենց վերապահված լիազորությունները: Հետևաբար, քննարկվող նախագծով ՄՍԾ-ին «դիտորդի կարգավիճակ» չի տրվել:
Նախագիծը վերաբերում է բացառապես խնամքի տրամադրմանը և առաջարկվող փոփոխությունները վճարվող կենսաթոշակների, պարգևավճարների և պատվովճարների վճարման չափերի առնչությամբ սույն նախագծի կարչգավորման առարկան չեն:

	Ամփոփելով վերոգրյալը՝ հայտնում ենք, որ Նախագիծ 1-ի ընդունումը ինքնին կհանգեցնի պետական բյուջեի ծախսերի ավելացմանը, որի ֆինանսական գնահատականը ներկայացված չէ: Ավելին, ըստ Նախագիծ 1-ի հիմնավորման, վերջինիս ընդունումից հետո անհրաժեշտ է լինելու գործող որոշումն ուժը կորցրած ճանաչել, քանի որ դրանում սահմանվում են նաև այնպիսի կարգավորումներ, որոնք նոր ընդունված «Սոցիալական աջակցության մասին» օրենքով պետք է սահմանվեն ՀՀ աշխատանքի և սոցիալական հարցերի նախարարի հրամանով: Հաշվի առնելով, որ ըստ «Սոցիալական աջակցության մասին» օրենքի (Հոդված 8)՝ խնամքի տրամադրման չափորոշիչները հաստատում է ՀՀ աշխատանքի և սոցիալական հարցերի նախարարությունը, որպես սոցիալական աջակցության ոլորտում պետական լիազոր մարմին՝ առաջարկում ենք քայլեր ձեռնարկել և փոփոխություններ կատարել «Սոցիալական աջակցության մասին» օրենքում և խնամքի ծառայությունների տրամադրման նվազագույն չափորոշիչների հաստատումը, որպես ծախսեր առաջացնող դրույթի, վերապահել ՀՀ կառավարությանը:
	Ընդունվել է ի գիտություն: Ներկայացվող նախագիծը չի վերաբերում չափորոշիչներին, այլ սահմանում է խնամքի տրամադրման կարգն ու պայմանները: Բարձրաձայնված հարցը վերաբերելի կլինի համապատասխան հրամանների ընդունման դեպքում: Ավելին, «Սոցիալական աջակցության մասին» օրենքի նախագծում, երբ նախատեսվել էր կարգավորում խնամքի ծառայությունների տրամադրման նվազագույն չափորոշիչների հաստատումը վերապահել ՀՀ աշխատանքի և սոցիալական հարցերի նախարարին, նման դիտարկում չէր եղել, ինչից ելնելով ենթաօրենսդրական ակտերը նախագծվում են օրենքում ամրագրված լիազորող նորմերին համապատասխան:

	Նախագիծ 2-ով նախատեսվում է փոփոխվող մի շարք որոշումներում իրականացնել  բացառապես եզրույթների հստակեցում՝ համապատասխանեցնելով կիրառվող եզրույթները «Սոցիալական աջակցության մասին» նոր օրենքին: Մասնավորապես՝ Նախագիծ 2-ի ընդունմամբ կվերանան տարեց կամ հաշմանդամություն ունեցող անձանց խնամքի տրամադրման հետ կապված իրավահարաբերություններում առկա եզրութաբանական անհամապատասխանությունները, ինչպես նաև կապահովվի իրավական ակտերի համապատասխանությունը: Այդ կապակցությամբ, Նախագիծ 2-ով առաջարկվող փոփոխությունների վերաբերյալ բովանդակային առումով առարկություններ չունենք: 
	Ընդունվել է ի գիտություն: 

	Հաշվի առնելով վերոգրյալը՝ հայտնում ենք, որ Նախագիծ 1-ի ընդունումը ֆիսկալ առումով պարունակում է էական ռիսկեր և վերջինիս վերաբերյալ վերջնական դիրքորոշում կարող ենք հայտնել վերը թվարկված դիտարկումների մասով համապատասխան պարզաբանումների և ֆինանսական գնահատականների առկայության պարագայում:




	Ընդունվել է ի գիտություն: Ներկայացվող նախագիծը չի վերաբերում չափորոշիչներին, այլ սահմանում է խնամքի տրամադրման կարգն ու պայմանները: Բարձրաձայնված հարցը վերաբերելի կլինի ՀՀ ԱՍՀ նախարարի համապատասխան հրամանների նախագծերի առնչությամբ։

	11. ՀՀ արդարադատության նախարարություն
	21.08.2025 թ․

	
	N /27.2/36961-2025

	«Պետական սոցիալական աջակցության ծրագրերի շրջանակում տարեց կամ հաշմանդամություն ունեցող անձանց խնամքի տրամադրման կարգերը, պայմանները, տրամադրվող խնամքի ձևերը, տրամադրվող սոցիալական ծառայությունների, խնամքի տրամադրումը մերժելու հիմք հանդիսացող հիվանդությունների ցանկերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․Նախագծով հաստատվող հավելվածի (այսուհետ՝ Հավելված) 3-րդ կետով սահմանվում է այն սուբյեկտների շրջանակը, որոնց նախատեսվում է խնամքի տրամադրում։ Նշված կարգավորմամբ, ի թիվս այլ շահառուների նախատեսվում է խնամք տրամադրել նաև՝ Հայաստանի Հանրապետությունում փախստականի կարգավիճակ ունեցող կամ ապաստան հայցող անձանց։
Այս առումով՝ նկատի ունենալով «Սոցիալական աջակցության մասին» օրենքի (այսուհետ՝ Օրենք) 4-րդ հոդվածի 2-րդ մասի պահանջները համաձայն որի՝ Ապաստան հայցողին և փախստականին սոցիալական աջակցությունը տրամադրվում է՝ հաշվի առնելով «Փախստականների և ապաստանի մասին» օրենքով նախատեսված կարգավորումները, գտնում ենք որ Նախագծով առաջարկվող կարգավորումները անհրաժեշտ է համապատասխանեցնել Օրենքի պահանջներին։
	




1. Ընդունվել է, 
նշվել է, որ Հայաստանի Հանրապետությունում փախստականի կարգավիճակ ունեցող կամ ապաստան հայցող անձանց խնամքը տրամադրվում է օրենքներով նախատեսված դեպքերում: 

	2․Հավելվածի 6-րդ կետով սահմանվում են շահառուին տրամադրվող խնամքի ձևերը։
Այս կապակցությամբ առաջարկում ենք նշված կետում օգտագործվող «Շահառուին» բառից առաջ լրացնել «սույն հավելվածի իմաստով» բառերը՝ նկատի ունենալով Օրենքի 26-րդ հոդվածի 2-րդ մասով շահառուին տրամադրվող խնամքի ձևերի հետ Հավելվածով առաջարկվող կարգավորումների բովանդակային տարբերությունները։
	2. Ընդունվել է:

	3․Հավելվածի 9-րդ կետով սահմանվում են բնակչության սոցիալական պաշտպանության հաստատությունների տեսակները։
Այս կապակցությամբ հայտնում ենք, որ Օրենքի 26-րդ հոդվածի 4-րդ մասով արդեն իսկ սահմանված են բնակչության սոցիալական պաշտպանության հաստատությունների տեսակները, հետևաբար գտնում ենք, որ Նախագծով նշված դրույթները անհրաժեշտ է համապատասխանեցնել օրենսդրական պահանջներին, կամ կիրառել համապատասխան հղում՝ Օրենքի հիշյալ դրույթին։
Սույն դիտողությունը վերաբերում է նաև Հավելվածի 10-րդ կետին։

	3. Չի ընդունվել: «Սոցիալական աջակցության մասին» օրենքի (այսուհետ՝ Օրենք) 26-րդ հոդվածով նախատեսված խնամքի կարգավորումները վերաբերում են ինչպես տարեց ու հաշմանդամություն ունեցող անձանց, այնպես էլ կյանքի դժվարին իրավիճակում հայտնված, իսկ երբեմն՝ առանց ծնողական խնամքի մնացած երեխաներին: Քննարկվող նախագծով սահմանվող կարգավորումները վերաբերելի են բացառապես տարեց ու հաշմանդամություն ունեցող անձանց, ուստի նախագծով տրվել են սույն որոշման առարկայից բխող հստակեցումներ, որոնք ոչ թե կրկնում են Օրենքի համապատասխան նորմերը, այլ մասնավորեցնում դրանք՝ ըստ անձանց շրջանակի:

	4․Հավելվածի 14-րդ կետով նախատեսվում է խնամք ստանալու համար տարածքային կենտրոն ներկայացվող փաստաթղթերի ցանկը։
Այս առումով գտնում ենք, որ նշված դրույթում օգտագործվող «նրա ներկայացուցիչը» բառերից հետո անհրաժեշտ է լրացել «կամ խնամակալը» բառերը՝ նկատի ունենալով Հավելվածի 12-րդ կետի պահանջը (խնամակալը նույնպես կարող է խնամք հայցող անձի փոխարեն դիմել խնամքի համար)։
Սույն  դիտողությունը վերաբերում է նաև Հավելվածի 15-րդ կետին և Նախագծի վերաբերելի այլ դրույթներին։
Միևնույն ժամանակ վերոնշյալի համատեքստում Հավելվածի 19-րդ, 20-րդ և վերաբերելի այլ դրույթներում օգտագործվող «խնամք հայցող անձի դիմումը» բառերը համապատասխան հոլովաձևերով առաջարկում ենք փոխարինել «խնամքի համար ներկայացված դիմումը» բառերով, քանի որ խնամքի համար կարող է դիմել ինչպես խնամք հայցող անձը, այնպես էլ վերջինիս ներկայացուցիչը կամ խնամակալը։
	4. Ընդունվել է:

	5․Հավելվածի 14-րդ կետի 4-րդ ենթակետում հստակեցման կարիք ունի, թե ինչ բժշկական փաստաթղթի մասին է Նախագծով հիշատակվում, և ինչով է պայմանավորված կարգավորմամբ նախատեսված ժամկետային նման սահմանափակումը (պետք է տրամադրված լինի ներկայացման պահից ոչ շուտ քան 2 ամսվա ընթացքում)։


















	5.Ընդունվել է: Բժշկական փաստաթղթի առնչությամբ նշված է, որ այն պետք է լինի ՀՀ առողջապահության նախարարի հրամանով հաստատված ձևի և լրացված լինի համապատասխան բժշկական հաստատության կողմից: Լրացվել է, որ այն պետք է լինի առողջական վիճակի մասին: Երկամսյա ժամկետը փոխարինվել է եռամսյա ժամկետով, սակայն սահմանելու անհրաժեշտությունը պայմանավորված է նրանով, որ մարդու առողջական վիճակը կարող է էապես փոփոխվել 2-3 ամսվա ընթացքում, և 3 ամիս առաջ տրված բժշկական փաստաթուղթը կարող է չարտացոլել մարդու առողջական վիճակի մասին իրական տվյալներ, ինչից ելնելով սահմանվել է նման ժամկետ:  

	6․Հավելվածի 18-րդ կետի համաձայն՝ սույն հավելվածի 14-րդ և 15-րդ կետերում նշված փաստաթղթերից մեկը չներկայացնելու դեպքում տարածքային կենտրոնը փաստաթղթերը լրացնելու համար տրամադրում է լրացուցիչ երեք աշխատանքային օր։
Հավելվածի նշված կետում առաջարկում ենք «14-րդ և 15-րդ» բառերը փոխարինել «14-16-րդ» բառերով, քանի որ ներկայացուցչի կողմից դիմում ներկայացնելու դեպքում, ի թիվս այլ փաստաթղթերի, Հավելվածի 16-րդ կետով նշված փաստաթղթերը նույնպես տարածքային մարմին ներկայացնելը պարտադիր է, ուստի կարգավորմամբ նշված լրացուցիչ ժամկետը առաջարկում ենք տարածել նաև հավելվածի 16-րդ կետի նկատմամբ։
[bookmark: _Hlk206852350]Վերոնշյալից զատ Նախագծով հստակեցման կարիք ունի, թե որ պահից սկսած է նախատեսվում հաշվարկել, փաստաթղթերը ներկայացնելու համար լրացուցիչ երեք աշխատանքային օրը (փաստաթղթերը ստանալու, թե դրանք տարածքային մարմին ներկայացնելու պահից)։
	6.Ընդունվել է:

	7․Հավելվածի 20-րդ կետում օգտագործվող «շահառուին» բառը անհրաժեշտ է փոխարինել «խնամք հայցող անձին» բառերով՝ նկատի ունենալով Հավելվածի 1-ին կետի պահանջը։
	7. Ընդունվել է:

	8․Հավելվածի 21-րդ կետում «եզրակացությունը» բառից հետո անհրաժեշտ է լրացել «կամ արձանագրությունը» բառերը՝ նկատի ունենալով Հավելվածի 20-րդ կետով նախատեսվող կարգավորումը համաձայն որի՝ սոցիալական աշխատողի կողմից խնամքը տրամադրելու կամ մերժելու վերաբերյալ կազմվում է արձանագրություն (խնամք տրամադրելու վերաբերյալ) կամ եզրակացություն (խնամքի տրամադրումը մերժելու վերաբերյալ)։


	8. Չի ընդունվել: Արձանագրություն չի տրամադրվելու առհասարակ, և այդ եզրույթը հանվել է, քանի որ խնամքի տրամադրման կամ տրամադրումը մերժելու դեպքում կազմվելու է եզրակացություն:

	9․Հավելվածի 23-րդ կետի համաձայն՝ ՄՍԾ-ն, կազմակերպությունից ստանալով սույն հավելվածի 22-րդ կետի 1-4-րդ ենթակետերով սահմանված տեղեկությունները փոխանցում է տարածքային կենտրոն։ 
Այս առումով հարկ է նկատել, որ Նախագծով սահմանված չեն կարգավորումներ կազմակերպության կողմից ՄՍԾ-ին տեղեկություններ փոխանցելու վերաբերյալ դրույթներ, ուստի այս համատեքստում հիշյալ կարգավորումը առաջարկում ենք վերանայել։
	9. Ընդունվել է, խմբագրումն իրականացվել է Հավելվածի 22-րդ կետում:

	10․Հավելվածի 24-րդ կետում անհրաժեշտ է հստակեցնել, թե ում կողմից է իրականացվելու առաջարկվող կարգավորմամբ նախատեսվող գործառույթը։
	10. Ընդունվել է:

	11․Հավելվածի 25-րդ կետի համաձայն՝ Շուրջօրյա խնամքի կենտրոն արտահերթ ընդունելությունը հնարավոր է օրենսդրությամբ սահմանված կարգով խնամողներ և բնակության վայր չունեցող այն խնամք հայցող անձանց համար, ում խնամքի ծառայություն չտրամադրելը կարող է վտանգավոր լինել նրանց առողջության կամ կյանքի համար՝ համաձայն սույն հավելվածի 35-րդ կետի 1-ին ենթակետի, (…):
Վերոնշյալ կարգավորման իրավական որոշակիությունը ապահովելու նպատակով առաջարկում ենք հստակեցնել «կարող է վտանգավոր լինել նրանց առողջության կամ կյանքի համար» ձևակերպումը, մասնավորապես պարզ չէ, թե ում կողմից է որոշվելու, կամ ինչ հանգամանքներ են հաշվի առնվելու, որպեսզի պայմաններում կարող է որոշվել  որ խնամքի ծառայություն չտրամադրելը կարող է վտանգավոր լինել նրանց առողջության կամ կյանքի համար։
Միևնույն ժամանակ հարկ է նկատի ունենալ, որ Հավելվածի 35-րդ կետում 1-ին ենթակետով համարակալված դրույթ առկա չէ, ուստի այս մասով նույնպես կարգավորումը վերանայման կարիք ունի։

	11. Ընդունվել է մասնակի: Հավելվածի 35-րդ կետում կատարվել են համապատասխան լրացումներ, իսկ վտանգավորության որոշման վերաբերյալ լրացումներ չեն կատարվել, քանի որ ՀՀ աշխատանքի և սոցիալական հարցերի նախարարի 2025 թվականի հուլիսի 23-ի N 75-Ն հրամանով հաստատված է նախնական, համալիր, հրատապ և առանձնահատուկ կարիքների գնահատման կարգը և գնահատման ժամանակ կիրառվող հարցաշարերի ձևը, հենց այդ գնահատման արդյունքում էլ որոշվելու է՝ արդյոք խնամքի ծառայություն չտրամադրելը կարող է վտանգավոր լինել նրանց առողջության կամ կյանքի համար, թե ոչ։ 

	12․Հավելվածի 27-րդ կետում անհրաժեշտ է հստակեցնել, թե տարածքային կենտրոնը որ պահից սկսած պետք է ուղեգրի վերադարձի մասին երեք աշխատանքային օրվա ընթացքում տեղեկացնի ՄՍԾ (ստանալու, թե ներկայացնելու պահից)։
	12. Ընդունվել է:

	13․Հավելվածի 28-րդ կետում առաջարկում ենք նախատեսել շուրջօրյա խնամքի տրամադրման պայմանագիրը կնքելու ժամկետների վերաբերյալ կարգավորումներ։
Սույն դիտողությունը վերաբերում է նաև Հավելվածի 30-րդ կետին։




	13. Չի ընդունվել: 
Պայմանագրի ժամկետին վերաբերող կարգավորումները նախատեսվելու են պայմանագրում, որի օրինակելի ձևը կհաստատվի ՀՀ ԱՍՀ նախարարի հրամանով:

	14․Հավելվածի 32-րդ կետում անհրաժեշտ է հստակեցնել խնամք հայցող անձի կողմից տարածքային կենտրոն ուղեգրումը հարգելի պատճառներով հետաձգելու վերաբերյալ դիմում ներկայացնելու ժամկետների վերաբերյալ կարգավորումներ։
Այս համատեքստում անհրաժեշտություն կառաջանա վերանայել նաև Հավելվածի 33-րդ կետը։
	14. Ընդունվել է: Ժամկետը հստակեցվել է։ 

	15․Հավելվածի 38-րդ կետի համաձայն՝ Կազմակերպությունը խնամք տրամադրելու նպատակով կարող է իրականացնել օրենսդրությամբ սահմանված այլ միջոցառումներ՝ սեփական նախաձեռնությամբ։
Նշված դրույթի կապակցությամբ հարկ ենք համարում անդրադառնալ Հավելվածի 13-րդ կետին, որի համաձայն՝ Կազմակերպության կողմից խնամքը տրամադրվում է Միասնական սոցիալական ծառայության (այսուհետ՝ ՄՍԾ)` այդ անձանց բնակության վայրի տարածքը սպասարկող կենտրոնի (այսուհետ՝ տարածքային կենտրոն) ուղեգրի հիման վրա՝ սույն հավելվածի և այլ իրավական ակտերով սահմանված պահանջներին համապատասխան։
Այս համատեքստում գտնում ենք, որ հստակեցման կարիք ունի, թե կազմակերպության կողմից խնամք տրամադրելու նպատակով սեփական նախաձեռնությամբ ինչ միջոցառումներ կարող է իրականացնել, այն դեպքում, երբ Նախագծի համաձայն շահառուին խնամք կարող է տրամադրվել միայն համապատասխան ուղեգրի հիման վրա։
	15. Ընդունվել է: Նշվել է, որ դա իրականացվելու է Օրենքով նախատեսված լինելու դեպքում:

	16․ Հավելվածի 40-րդ կետի համաձայն՝ Խնամք հայցող անձին տարածքային կենտրոնը մերժում է խնամքի տրամադրումը, եթե՝
1) խնամք հայցող անձի մոտ առկա է սույն հավելվածի 42-րդ կետով նախատեսված հիվանդություններից որևէ մեկը՝ հատուկ մասնագիտացված բժշկական հաստատության տված եզրակացության հիման վրա.
2) խնամքի տրամադրման համար սույն հավելվածի 6-10-րդ կետերով սահմանված չափորոշիչների բավարար հիմքերի բացակայության դեպքում։
Վերոնշյալ կարգավորմամբ պարզաբանման կարիք ունի 2-րդ ենթակետի պահանջը, քանի որ Հավելվածի 6-10-րդ կետերը վերաբերում են տրամադրվող խնամքի ձևերին (խնամք տրամադրող կազմակերպություններին ներկայացվող պահանջներին), ուստի պարզ չէ տարածքային կենտրոնի կողմից խնամքի տրամադրումը մերժելը պայմանավորել հիշյալ չափորոշիչների բացակայությամբ։
	16. Ընդունվել է: Հավելվածի 40-րդ կետի 2-րդ ենթակետը խմբագրվել է։  

	17․Հավելվածի 4-րդ գլխի վերնագրում «տրամադրումը» բառից հետո առաջարկում ենք լրացնել «և խնամքի տրամադրման դադարեցումը» բառերը նկատի ունենալով այն, որ հիշյալ գլխի դրույթներով կարգավորվում են նաև խնամքի տրամադրման դադարեցման հետ կապված իրավահարաբերություններ։
Սույն դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջից որի համաձայն՝ (․․․)։ Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: (…):
Սույն դիտողությունը վերաբերում է նաև Հավելվածի 5-րդ, 6-րդ և 7-րդ գլուխների վերնագրերին։
	17. Ընդունվել է:

	18․Հավելվածի 42-րդ կետի 3-րդ ենթակետի համաձայն՝ Խնամքը տրամադրելու մերժման հիմք հանդիսացող հիվանդություններն են՝ շրջապատի համար վտանգ ներկայացնող հիվանդությունները, բացառությամբ մարդու իմունային վիրուսի վարակի և ոչ մանրէազատ տուբերկուլոզի։
Առաջարկվող կարգավորմամբ օգտագործվող «շրջապատի համար վտանգ ներկայացնող հիվանդությունները» ձևակերպումը իրավական որոշակիության տեսանկյունից խնդրահարույց է և խիստ ընդհանրական, ուստի նկատի ունենալով այն հանգամանքը, որ վերոնշյալ հիմքով պայմանավորված անձը զրկվելու է խնամք ստանալու իրավունքից, առաջարկում ենք կարգավորմամբ հստակ նշել շրջապատի համար վտանգ ներկայացնող հիվանդությունների ցանկը։
	[bookmark: _Hlk206855035]18. Ընդունվել է մասնակի: Նման ցանկն այս հավելվածում նախատեսելու կարիքը չկա, քանզի այն հաստատված է ՀՀ կառավարության 2001 թվականի
դեկտեմբերի 27-ի N 1286 որոշմամբ, որը հիշատակվել է նախագծում:

	19․Հավելվածի 43-րդ կետի 3-րդ ենթակետում և Նախագծի այլ դրույթներում նույնպես օգտագործվող «խորհրդատվական օգնություն» ձևակերպումն անհրաժեշտ է հստակեցնել, մասնավորապես պարզ չէ, թե ում կողմից և ինչ բնույթի խորհրդատվական օգնության տրամադրման մասին է Նախագծով հիշատակվում։




	19. Չի ընդունվել: Օրենքի 21-րդ հոդվածի 1-ն մասով սահմանվում է՝ խորհրդատվական օգնությունն անձի հիմնական պահանջմունքները և սոցիալական կարիքները բավարարելու ուղիներ և եղանակներ գտնելու, ստեղծված իրավիճակին համարժեք այլ սոցիալական ծառայություններ ստանալու, համապատասխան պետական կառավարման և տեղական ինքնակառավարման մարմիններ կամ կազմակերպություններ կամ ֆիզիկական անձանց ուղղորդելու վերաբերյալ անձին տրվող տեղեկությունները, մեկնաբանություններն ու առաջարկություններն են, սոցիալական պաշտպանության ոլորտում անձի իրավունքների, դրանց իրականացման, պարտականությունների, սոցիալ-տնտեսական ակտիվացման և սոցիալական ինտեգրման հնարավորությունների վերաբերյալ տեղեկության տրամադրումը:

	20․Հավելվածի 49-րդ կետում անհրաժեշտ է հստակեցնել շահառուին իր իրավունքների մասին իրազեկելու ձևաչափը (գրավոր, կամ բանավոր)։
Սույն դիտողությունը վերաբերում է նաև Հավելվածի 77-րդ կետին։
	20. Ընդունվել է: 
Նշվել է բանավոր տարբերակը:

	21․Հավելվածի 58-րդ կետով նախատեսվող կարգավորումները դուրս են սույն Նախագծի կարգավորման առարկայի շրջանակներից, ուստի նշված դրույթի անհրաժեշտությունը առաջարկում ենք վերանայել։
Սույն դիտողությունը վերաբերում է նաև Հավելվածի 81-րդ և 101-րդ կետերին։
	21. Ընդունվել է: Կետերը հանվել են նախագծից։

	22․Հավելվածի 64-րդ կետով անհրաժեշտ է սահմանել խնամքի կենտրոնի ղեկավարի կողմից ՄՍԾ դիմումը և գրությունը ուղարկելու ժամկետների վերաբերյալ կարգավորումներ։
Սույն դիտողությունը վերաբերում է նաև Հավելվածի 65-րդ, 68-րդ, 71-րդ, և 85-88-րդ կետերի վերաբերելի դրույթներին։
	22. Ընդունվել է:

	23․Հավելվածի 65-րդ կետում առաջարկում ենք հստակեցնել այն պայմանները կամ հանգամանքները, որոնց առկայության դեպքում ՄՍԾ-ն կարող է ոչ նպատակահարմար համարել տեղափոխման համար ուղեգրում իրականացնելը։
Սույն դիտողությունը վերաբերում է նաև Հավելվածի 86-րդ կետին։
	23. Չի ընդունվել: 
Նման պայմանները որոշված են Օրենքով, այլ օրենքներով, սույն Հավելվածի 7-10-րդ կետերով և այլ իրավական ակտերով: Ավելին, այդ պայմանների սպառիչ ցանկ այս պահին նախատեսելն իրատեսական չէ, քանի որ շահառուները, լինելով տարեց կամ հաշմանդամություն ունեցող անձինք, երբեմն այնպիսի մեկնաբանություններ կամ պատճառաբանություններ են ներկայացնում, որը հնարավոր չէ կանխատեսել ակմ որևէ կերպ ենթադրել, ինչից ելնելով դա որոշվելու է կոնկրետ դեպքով՝ կոնկրետ հանգամանքներ ուսումնասիրելու արդյունքում:

	24․Հավելվածի 69-րդ կետով սահմանված են այն պայմանները, որոնց առկայության դեպքում անձին խնամքի տրամադրումը դադարեցվում է, իսկ 70-րդ կետով այն պայմանները որոնց առկայության դեպքում խնամքի տրամադրումը կարող է դադարեցվել, նույն կետի 2-րդ ենթակետի համաձայն՝ անձին տրամադրվող խնամքը կարող է դադարեցվել, շահառուի մոտ սույն հավելվածի 42-րդ կետով նախատեսված հիվանդություններից մեկի ախտորոշման դեպքում։
Այս համատեքստում հարկ է նկատի ունենալ, որ Հավելվածի 42-րդ կետով սահմանված են այն հիվանդությունների ցանկը, որոնց առկայության դեպքում անձին խնամքի տրամադրումը մերժվում է, մինչդեռ վերոնշյալ կարգավորմամբ օգտագործվող «կարող է» ձևակերպումը կրում է հայեցողական բնույթ, ինչը ենթադրում է, որ նման ձևակերպմամբ անձին տրամադրվող խնամքը կարող է նաև շարունակվել այն պայմաններում, երբ վերջինիս մոտ առկա է խնամքի տրամադրումը մերժելու համար հիմք հանդիսացող հիվանդություններից որևէ մեկը, ուստի իրավական որոշակիություն ապահովելու նպատակով Նախագծով օգտագործվող «կարող է» ձևակերպումը առաջարկում ենք վերանայել, կամ նշված պայմանը լրացնել Հավելվածի 69-րդ կետի պահանջներում։
Սույն դիտողությունը վերաբերում է նաև Հավելվածի 90-րդ կետին։
	24. Ընդունվել է: Հավելվածի 42-րդ կետին հղում բովանդակող հիմքը տեղափոխվել է դադարեցման պարտադիր հիմքերի մեջ:

	25․Հավելվածի 77-րդ կետից հետո Հավելվածի համարակալման հերթականությունը անհրաժեշտ է վերանայել։







	25. Ընդունվել է մասնակի: Հավելվածի 77-րդ կետը համարակալվել է 78, իսկ Հավելվածի նախորդ՝ 76-րդ կետը բաժանվել է երկու կետերի՝ 76-րդ և 77-րդ համարակալմամբ՝ դրանով պահպանվել է կետերի համարակալման հաջորդականությունը:

	26․Հավելվածի 107-րդ կետում անհրաժեշտ է հստակեցնել, թե պետական լիազոր մարմնի կողմից հաստատված ինչ իրավական ակտի մասին է Նախագծով հիշատակվում։


	26. Ընդունվել է ի գիտություն: Համապատասխան հրամանն ընդունվելու է ներկայացված նախագիծն ընդունվելուց հետո:

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․Նախագծի 1-ին կետից անհրաժեշտ է հանել «,ինչպես նաև 1-ին և 4-րդ հավելվածներն ուժը կորցրած ճանաչել» բառերը՝ նկատի ունենալով «Նորմատիվ իրավական ակտերի մասին» 13-րդ հոդվածի 9-րդ մասի պահանջները։
	


1. Ընդունվել է մասնակի: Հանվել են «,ինչպես նաև 1-ին և 4-րդ հավելվածներն»  բառերը:

	2․Նախագծի 1-ին կետով առաջարկվող կարգավորումների համատեքստում, նույն կետով անհրաժեշտ է համապատասխան փոփոխություններ կատարել նաև հիմնական ակտի վերնագրում և նախաբանում՝ նկատի ունենալով «Նորմատիվ իրավական ակտերի մասին» օրենքի պահանջները, որոնց համաձայն իրավական ակտի վերնագիրը պետք է համապատասխանի դրա բովանդակությանը, իսկ ենթաօրենսդրական նորմատիվ իրավական ակտի նախաբանում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր։
	2. Ընդունվել է:

	3․Նախագծի 4-րդ կետի 2-րդ ենթակետով նախատեսվող փոփոխությունը (սոցիալական հոգածության բառերը հանել) առաջարկում ենք իրականացնել նաև նույն կետի 1-ին ենթակետում (գործող ակտի հավելված 1-ի 2-րդ կետում)։
	3. Ընդունվել է:

